
Mõõn nalla ton vaaikteʹčiǩ? Teâđak-a mõõn jõnn 
miârktõs uuʹcces tuâjain vuäitt leeʹd? Leäk-a ni kuäʹss 
smiõttâm, koid pukid aaʹššid vuäitak vaaikted?

Täʹbbe Škooulrääuh čuõjtet juʹn 28. vuâra. Tän eeʹjj 
teeʹmmen lij vaaiktummuš da tõt, mõõn nalla uuʹcces 
tuâjain vuäitt leeʹd jõnn miârktõs. Peiʹvvpääiʹǩ še lie 
koččum čuõjted Peiʹvvpäiʹǩǩrääuh.

Vaaiktemnääʹl lie jiânnai. Možât tobddsummus 
vaaiktemnääʹll lij miâlggâd juõʹǩǩ škooulâst leʹbe 
mättstroiʹttlest tuåimmjeei mättʼtõõttikååʹdd halltõs, 
koon pääiʹǩ škooul seʹst vuäitt vaaikted aaʹššid.

Määŋgain vueʹllškooulin lie oskkum mättʼtõõtti, 
kook vieʹǩǩte ođđ škooulniiʹǩǩid škooul alttummša 
kuulli vaʹǯǯtõõzzin. Oskkum mättʼtõõtti lie še mallân 
määŋgaid nuõrab mättʼtõõttjid. Pââibužškooulâst 
tuärjjškooulneǩtuåimast vuäitt pueʹreed škooulâst 
maaššmõõžž da påʹreâd vieʹǩǩteeʹl ođđ mättʼtõõttjid 
šiõttõõttâd škoouʹle. Nuuʹbb škooultääʹzzest vaʹstteei 
vaaiktemnääʹll lij  tutortuåimm.

Puk jie kuuitâǥ haaʹled vueʹlǧǧed mieʹldd 
vaaiktemtuåimma mieʹldd nääiʹt  šurrân äʹššen. Kuuitâǥ 
pukin škooul tuâjjlažkååʹdd da škooultaaurõõžži 
tuõjuin lij jõnn vaaiktõs da õuddmiârkkân mååjjmeeʹl 
vuâsttapuõʹttja leʹbe tiõrvteeʹl škooultaaurõõžž vuäitt 
tuejjeed kueiʹmes škooulpeeiʹvest pueʹrab.

Tõʹst, što ij ǩeeuʹsed, lij puki taaurõš da preemm pukid 
nåkkmen ko sij lie, lij jõnn miârktõs peiʹvvhåiddampääiʹǩ 
da škooul påʹreâdest. Sosiaalʼlaž mediast vuäitt še 
liâvted pueʹrr miõl da vaaikted jeärrsi peivva, håʹt mâka 
kommentââʹsteeʹl hääʹsǩeld ǩeän-ne snimldõʹǩǩe.

Täk puk lie arggpeeiʹv vaaiktemnääʹl, koin ni õhtt ij 
leäkku nuuʹbbes tääʹrǩab. Vaaiktak juʹn alttõõzzid 
tueʹjjeeʹl a leʹbe mååjjmin, lij tuâjjad tääʹrǩes. 

Ton vuäitak vaaikted – Juʹn mååjjam vieʹǩǩat.

